
草上品 

防葵 

原文 

味辛，寒。主疝瘕腸泄，膀胱熱結，溺不下。咳逆，溫

瘧，癲癇，驚邪狂走。久服，堅骨髓、益氣、輕身。一名梨

蓋。生川谷。 

 

註釋 

吳普》曰︰房葵，一名梨蓋，一名爵離，一名房苑，一名晨草，一名利如，

一名方蓋，神農︰辛，小寒；桐君、扁鵲︰無毒；岐伯、雷公、黃帝︰苦，無毒。

莖葉如葵，上黑黃。二月生根，根大如桔梗，根中紅白。六月，花白，七月、八

月，實白，三月三日采根（《御覽》）。  

《名醫》曰︰一名房慈，一名爵離，一名農果，一名利茹，一名方蓋，生臨

淄，及嵩高太山少室，三月三日采根，曝乾。  

案︰《博物志》云︰防葵，與野狼毒相似。 

 

 


